
Дневни билтени

На 16.12.2022 во 14.30 часот на ул.„Венјамин Мачуковски“ во Скопје, полициски службеници од
Полициската станица Аеродром, со судска наредба, го лишиле од слобода Д.К.(37) од Прилеп. Тој
бил осуден на 13 години казна затвор за сторени кривични дела по член 123 став 1 и член 396 од
Кривичниот законик, а бил баран по потерница за доиздржување шест години и еден месец од
казната. При лишувањето лицето се идентификувало со лична карта на друго лице од Прилеп. Во
исто време, на ул.„Петар Ацев“, полициски службеници од Полициската станица Аеродром го
лишиле од слобода и Д.К.(37) од Прилеп. Притоа, кај двајцата биле пронајдени и одземени повеќе
парчиња накит и други предмети за кои постои сомнение дека потекнуваат од кривични дела „тешка
кражба“ и предмети со кои ги извршувале делата. Приведениот Д.К. на ул.„Венјамин Мачуковски“
бил спроведен во Казнено-поправната установа Затвор Идризово за доиздржување на казната. По
целосно документирање и расчистување на случајот, против двајцата ќе бидат поднесени соодветни
пријави.

Денеска (17.12.2022) во 02.50 часот на ул.„Борка Талевски“ во Скопје, полициски службеници од
Полициската станица Карпош го лишиле од слобода М.З.(30) од Куманово. Тој бил затекнат при
обид да изврши кривично „тешка кражба“ во помошен објект од куќа сопственост Б.Ј.(42) од Скопје.
Лицето било задржано во полициска станица и по целосно документирање на случајот против него
ќе биде поднесена соодветна пријава.

На 16.12.2022 во 17.00 часот во с.Добридол, гостиварско, полициски службеници од Полициското
одделение Галате ги лишиле од слобода Б.Р.(29) и Џ.А.(55), двајцата од с.Добридол. Тие се
сомничат дека околу 02.30 часот во угостителски објект во с.Добридол физички и со тврд предмет го
нападнале А.А.(24) од с.Пирок, општина Боговиње, по што го одзеле возилото „рено твинго“ со
тетовски регистарски ознаки, сопственост на неговата сестра, кое тој го управувал. Возилото било
пронајдено и вратено на сопственикот, а лицата биле задржани во полициска станица. По целосно
документирање на случајот, против нив ќе биде поднесена соодветна пријава.

На 16.12.2022 во 12.00 часот на граничен премин Делчево, полициски службеници од Полициската
станица за граничен премин Делчево го лишиле од слобода Л.М.(53) од Република Албанија затоа
што при пасошка контрола било констатирано дека патната исправа што ја приложил била
фалсификувана. Исто така, при преглед кај него и во возилото во кое се превезувал, во багажот
биле пронајдени фалсификувани италијанска лична карта и италијанска возачка дозвола на негово
име, како и оригинална лична карта на лице од Италија. Со него бил извршен службен разговор во
полициска станица, при што тој признал дека документите се фалсификувани и дека ги набавил од
лице од Албанија за одредена сума на пари. Лицето било задржано во полициска станица и по
целосно документирање на случајот, против него ќе биде поднесена соодветна пријава.

На 17.12.2022 во 01.45 часот на бул.„8 Септември“ во Скопје, полициски службеници од Единицата
за интервентна полиција при СВР Скопје го лишиле од слобода С.Ј.(25) од с.Крушопек, скопско,
затоа што кај него била пронајдена и одземена марихуана. По документирање на случајот, против
него ќе биде поднесен соодветен поднесок.

На 17.12.2022 во 02.20 часот на крстосница од ул.„Јоска Јорданоски“ со кеј „19 Септември“ во
Прилеп, полициски службеници од Полициската станица Прилеп го лишиле од слобода Н.Б.(33) од
Прилеп затоа што кај него била пронајдена и одземена марихуана. По документирање на случајот,
против него ќе биде поднесен соодветен поднесок.

На 17.12.2022 во 00.35 часот на ул.„Јане Сандански“ во Неготино, полициски службеници од
Полициската станица Неготино го лишиле од слобода Н.П.(26) од Неготино затоа што кај него била
пронајдена и одземена бела прашкаста материја. По документирање на случајот, против него ќе
биде поднесен соодветен поднесок.

На 16.12.2022 во 21.45 часот на ул.„Јанко Мишиќ“ во Скопје, полициски службеници од Единицата за
интервентна полиција при СВР Скопје го лишиле од слобода В.М.(22) од с.Марино, општина
Илинден, затоа што кај него била пронајдена и одземена прашкаста материја. По документирање на
случајот, против него ќе биде поднесен соодветен поднесок.

На 16.12.2022 во 23.40 часот на кеј „13 Ноември“ во Скопје, полициски службеници од Единицата за
интервентна полиција при СВР Скопје го лишиле од слобода Б.М.(25) од Скопје затоа што кај него
била пронајдена и одземена марихуана. По документирање на случајот, против него ќе биде
поднесен соодветен поднесок.

На 16.12.2022 во 23.00 часот во Куманово, полициски службеници од СВР Куманово го лишиле од
слобода И.С.(19) од с.Лојане, липковско, затоа што кај него била пронајдена и одземена бела
грутчеста материја. По документирање на случајот, против него ќе биде поднесен соодветен
поднесок.

На 16.12.2022 во 22.55 часот на ул.„Атинска“ во Скопје, полициски службеници од Единицата за
интервентна полиција при СВР Скопје го лишиле од слобода П.С.(22) од Скопје затоа што кај него
била пронајдена и одземена марихуана. По документирање на случајот, против него ќе биде
поднесен соодветен поднесок.

На 16.12.2022 во 20.30 часот во Скопје, полициски службеници од Единицата за интервентна
полиција при СВР Скопје го лишиле од слобода М.Г.(27) од Берово затоа што кај него била
пронајдена и одземена марихуана. По документирање на случајот, против него ќе биде поднесен
соодветен поднесок.

На 16.12.2022 во 17.50 часот на автопатот Скопје – Велес, кај наплатна станица Сопот, полициски
службеници од СВР Велес ги лишиле од слобода К.Д.(25), Р.У.(24) и Џ.А.(24), сите од Велес. Тие,
додека се приближувале кон наплатната станица, од возилото „фолксваген голф“ со велешки
регистарски ознаки, во кое се превезувале, исфрлиле три пакувања со бела прашкаста материја,
која подоцна била пронајдена и одземена.
По документирање на случајот, против нив ќе биде поднесен соодветен поднесок.

На 16.12.2022 во 23.30 часот во Скопје, полициски службеници од Единицата за интервентна
полиција при СВР Скопје го лишиле од слобода А.Н.(32) од Скопје затоа што кај него била
пронајдена и одземена марихуана. По документирање на случајот, против него ќе биде поднесен
соодветен поднесок.

На 16.12.2022 во 21.40 часот, полициски службеници од Полициската станица Македонска Каменица
го лишиле од слобода М.И.(28) од с.Саса, општина Македонска Каменица, затоа што кај него била
пронајдена и одземена марихуана. По документирање на случајот, против него ќе биде поднесен
соодветен поднесок.

На 16.12.2022 во 10.00 часот во СВР Велес, од Казнено-поправната установа Затвор Велес,
отворено одделение, било пријавено дека во подрумските простории било пронајдено едно
пакување со кафеава прашкаста материја. Полициски службеници извршиле увид и ја подигнале
прашкастата материја за понатамошна постапка. Се преземаат мерки за расчистување на случајот.

Министерството за внатрешни работи во текот на вчерашниот ден (16.12.2022) продолжи со
контролите во областа на сообраќајот. На територија на град Скопје изречени се вкупно 167 мерки,
меѓу кои за возење повеќе од дозволената брзина 12 санкции, 13 санкции за управување возило под
дејство на алкохол, 14 мерки за возење без возачка дозвола, шест санкции за непрописно
престројување на возила. Изречени се седум мерки за користење мобилен телефон при возење,
шест мерки за минување на затворен сигнал (црвено светло), шест за вградени неатестирани
фолии-затемнети стакла...

На 16.12.2022 во 20.00 часот во Полициската станица Гази Баба, С.Ш.(22) од Скопје пријавила дека
на бул.„Киро Глигоров“ била касната од куче скитник.

На 16.12.2022 во 22.40 часот во СВР Битола, Љ.Т.(45) од Битола пријавил дека на ул.„Широк Сокак“
во Битола бил каснат од куче скитник.

На 16.12.2022 во 23.40 часот во СВР Битола, Ф.С.(36) од Битола пријавил дека на ул.„Прилепска“ во
Битола бил каснат од куче скитник.

На 16.12.2022 во Полициската станица Ѓорче Петров бил извршен службен разговор со И.А.(36) од
Скопје. Таа се сомничи дека лажно се претставувала како вработена во општина Ѓорче Петров и од
повеќе угостителски објекти нарачувала храна во име на фирми со кои наводно соработувала
општината. Во разговорот таа го признала делото. По целосно документирање на случајот против
неа ќе биде поднесена соодветна пријава.

 

СВР Охрид поднесе кривична пријава против Х.П.(22) од Охрид поради постоење основи на
сомнение за сторено кривично дело „неовластено производство и пуштање во промет наркотични
дроги, психотропни супстанци и прекурсори“. При преглед извршен во атарот на охридското село
Лескоец, полициските службеници кај него пронашле и одзеле кокаин.

 

На 16.12.2022 во Полициската станица Берово било пријавено дека околу 13.00 часот во фирма во
село Ратево, беровско, Ѓ.В.(49) од с.Ратево се здобил со тешки телесни повреди додека извршувал
работни задачи. Тој бил пренесен во Комлексот клиники „Мајка Тереза“ во Скопје за укажување на
лекарска помош, а увид на местото извршила екипа од Полициската станица Берово. Се преземаат
мерки за расчистување на случајот.
 

На 17.12.2022 во 03.00 часот, полициски службеници од ОВР Кавадарци го лишиле од слобода М.М.
(41) од с.Цера, општина Македонска Каменица затоа што околу 02.15 часот во казино во Кавадарци
физички нападнал вработен како обезбедување во казиното. По документирање на случајот , против
него ќе биде поднесена соодветна пријава.
 

На 16.12.2022 во 17.20 часот на ул.„Бутелска“ во Скопје, полициски службеници од Одделот за
специјални полициски операции го привеле А.Р.(23) од Скопје затоа што агресивно се однесувал кон
полициски службени кои извршувале службени дејствија. Тој бил задржан во полициска станица и
по целосно документирање на случајот против него ќе биде поднесена соодветна пријава.
 

На 16.12.2022 во 11.20часот на ул.„Живко Фирфов“ во Скопје, полициски службени од СВР Скопје го
привеле З.П.(48) од Скопје затоа што агресивно се однесувал кон полициски службени кои
извршувале службени дејствија. Тој бил задржан во полициска станица и по целосно
документирање на случајот против него ќе биде поднесена соодветна пријава.
 

На 16.12.2022 во 21.00 часот во с.Горно Палчиште, тетовско, полициски службеници од Полициското
одделение Камењане го привеле С.С.(35) од с.Долно Палчиште, тетовско, затоа што агресивно се
однесувал кон полициски службеници кои извршувале службени дејствија. Тој бил задржан во
полициска станица и по целосно документирање на случајот против него ќе биде поднесена
соодветна пријава.

 

На 17.12.2022 во 04.45 часот на бул..,Ленинова'' во Струмица, полициски службеници од СВР
Струмица го лишиле од слобода С.З.(33) од с.Муртино, струмичко, затоа што се однесувал
агресивно и фрлал тврди предмети кон такси возило и службено возило на Шумска полиција. По
целосно документирање на случајот, против него ќе биде поднесен соодветен поднесок.

 

ОВР Струга поднесе кривична пријава против Т.Д.(47) од Скопје поради постоење основи на
сомнение за сторено кривично дело „фалсификување исправа“. Тој, со цел нелегално да присвои
апартман во Струга, сопственост на 87 - годишна државјанка на Република Србија, изготвил лажни
документи и лажен купопородажен договор и ги приложил пред надлежните органи на општина
Струга.

 

На 16.12.2022 во 18.30 часот во СВР Тетово, Б.А.(30) од Тетово, Б.А.(24) од Тетово, Ф.С.(39) од
с.Палатица, тетовско и В.З.(27) од Тетово пријавиле дека околу 15.00 часот, додека биле во
угостителски објект на улица „Дервиш Цара“, сопственост на Б.А.(30), дошло едно лице и се
заканило на Б.А.(30), по што се обидел од пиштол да пука кон него, но било спречено од останатите
лица.Се преземаат мерки за расчиустување на случајот.
 

На 16.12.2022 во 22.50 часот во тетовско село, полициски службеници од СВР Тетово ја лишиле од
слобода С.Х.(41) од селото затоа што физички со тврд предмет ја нападнала својата малолетна
ќерка. По документирање на случајот ќе биде поднесена соодветна пријава.

 

На 16.12.2022 во 12.25 часот во СВР Штип, вработена во Државниот инспекторат за земјоделство
пријавила дека во текот на денот во Штип била спречена од М.А. од с.Крупиште и уште две лица во
извршување на службени дејствија. Според пријавеното, околу 11.45 часот на ул.„Сутјеска“ во Штип
констатирала прекршок по член 70 став 1 од Закон за рибарство и аквакултура сторен од М.А., а
откако му кажала дека согласно законот рибата ќе му биде одземена, тој со уште две лица ѝ
упатиле закани и го напуштиле местото. Се преземаат мерки за расчистување на случајот.

 

На 16.12.2022 во 17.00 часот на Меѓународен аеродром Скопје, полициски службеници ги лишиле
од слобода У.Ш.(61) и Љ.С.Ш.(58), двајцата од Република Турција, затоа што го нарушиле јавниот
ред и мир со меѓусебна физичка пресметка во воздухоплов кој летал на релација Скопје - Истанбул.
Тие биле задржани во полициска станица и по целосно документирање на случајот, против нив ќе
биде поднесен соодветен поднесок.

 

ОВР Кичево поднесе кривична пријава против Б.Р.(34) од кичевското село Подвис поради постоење
основи на сомнение за сторено кривично дело „неовластено изработување држење, посредување и
тргување со оружје или распрскувачки материи“. При претрес извршен во неговиот дом,
полициските службеници пронашле и одзеле една ловечка пушка „ТОЗ“ калибар 16 милиметри и 10
патрони што нелегално ги поседувал.
 

На 16.12.2022 во 14.00 часот во Полициската станица Кочани, Б.С.(45) од Кочани пријавил дека во
13.00 часот на работното место во фирма во Кочани бил физички нападнат од сопственикот на
фирмата, С.А. од Кочани. Се преземаат мерки за расчистување на случајот.
 

На 16.12.2022 во 14.30 часот во Полициската станица Кисела Вода, А.А.(21) од Скопје пријавил дека
околу 09.40часот на ул.„Вера Јоциќ“ бил физички нападнат од едно лице. Се работи на
расчистување на случајот.

 

На 16.12.2022 во 23.45 часот во СВР Велес, Ц.Р.Т.(39) од Велес пријавила дека околу 21.30 часот на
ул.„8 Септември“ во Велес незјиниот малолетен син бил физички нападнат од три лица (едно женско
и две машки). Се работи на расчистување на случајот.

 

На 16.12.2022 во 16.00 часот во Полициската станица Карпош, Б.Т.(69) од Скопје пријавил дека на
10.12.2022 околу 16.40 часот во Нерези бил физички нападнат од А.Р.(61) од Скопје. Се работи на
расчистување на случајот.
 

На 16.12.2022 во 22.10 часот во СВР Битола, В.М.(35) од Битола пријавил дека околу 20.30 часот на
ул.„Св.Нектариј Битолски“ бил физички нападнат од едно лице. Се работи на расчистување на
случајот.

 

На 17.12.2022 во 01.10 часот во ОВР Прилеп, С.М.(30) од с.Тополчани, прилепско, пријавил дека
околу 20.00 часот на ул.„Сотка Ѓорѓиоски“ бил физички нападнат од О.П. од Прилеп. Се работи на
расчистување на случајот.

 

На 17.12.2022 во 02.30 часот во СВР Скопје, В.А. пријавил дека во неговата куќа во с.Трубарево,
скопско, додека спиел, едно лице влегло внатре и физички го нападнало со тврд предмет, по што му
одзело лични предмети. Се преземаат мерки за расчистување на случајот.
 

На 17.12.2022 околу 23.00 часот во СВР Скопје било пријавено дека во ходник од зграда на ул,
„Васко Карајанов“, едно лице со остар предмет го нападнало Е.И.(22) од Азербејџан и се обидело да
му одземе личен предмет, но не успеало. Се преземаат мерки за расчистување на случајот.

 

На 16.12.2021 во 11.30 часот во Полициската станица Карпош било пријавено дека од Јавна
Установа за згрижување деца со воспитно социјални проблеми и нарушено поведение -
Организациона единица Влае 2 се оддалечил штитеникот Р.Ѓ.(17) од Гевгелија. Се преземаат мерки
за пронаоѓање на лицето.

 

На 16.12.2022 во 15.20 часот во ОВР Кичево, Ј.Р.(37) од кичевското село Стрелци пријавил дека на
улицата „Исеин Акиоски“ во Кичево бил каснат од куче скитник. Истиот ден, Б.Ч.(50) од селото
Црвивци пријавил дека во атарот на Осломеј, кичевско, бил каснат од куче скитник.

 

Извадок на дел од дневни настани 17.12.2022

